
Nyob zoo                                                    : 
 
Hauv koj tus menyuam daim ntawv rau npe, koj tau sau hais tias tom koj tsev yog hais ib 
hom lus uas tsis yog lus Askiv. Yog hais tias sau ib hom lus tsis yog lus Askiv rau daim 
ntawv ntawd, ces peb yuav muab ib daim ntawv xeem kev txawj lus Askiv los rau tus 
menyuam xeem.   Cov qhab nees hauv cov ntawv xeem xws li Kansas English 
Language Proficiency Assessment for Placement (KELPA-P), Idea Proficiency Test 
(IPT)/ Language Assessment Scale (LAS)/ Language Proficiency Test Series (LPTS), 
qhia tau hais tias                                 tseem tsis tau txawj hais lossis sau ntawv Askiv 
txaus thiab nws muaj feem tau mus kawm rau cov hoob Qhia Lus Askiv rau Cov Neeg 
Hais Lwm Hom Lus (English to Speakers of Other Languages (ESOL)) tim  
USD                  .  Lub txheej xwm ESOL yuav pab kom koj tus menyuam txawj mloog, 
txawj hais, txawj nyeem thiab txawj sau tau lus Askiv nyob rau txhua hoob nws kawm. 
Cov kev pab no yuav muab qhia rau koj tus menyuam raws li ib lossis ntau txoj kev nram 
qab no: 
 

□  Rau npe kawm rau hauv ib hoob English to Speakers of Other Languages 
(ESOL) uas yuav cob qhia txog kev mloog, kev hais, kev nyeem thiab kev sau 
ntawv Askiv nrog rau muaj kev pab rau hoob tseem uas nws kawm ntawv. 

□   Rau npe kawm rau hauv ib hoob kawm tswv yim ESOL (txhua tus menyuam 
hauv hoob kawm tswv yim no yog cov pib xyaum kawm ntawv Askiv), uas 
cov tswv yim hauv yog yuav muab cob qhia raws ib qho hu hais tias “ntis” 
lossis yoog kom qhia tau lus Askiv nrog rau cov tswv yim.   

□ Kev koom rau hauv ESOL txoj kev rho mus kawm - cov caij kawm ntawv uas 
koj tus menyuam tawm hauv nws lub tseem hoob mus kawm ntawv Askiv uas 
ib tug kws qhia ntawv ESOL qhia rau nws ib leeg lossis rau ib pawg tsawg. 

□  Kev koom rau hauv ib hoob uas siv ob yam lus, uas yuav siv koj tus menyuam 
thawj hom lus thiab lus Askiv tib si los qhia txog cov tswv yim kawm hauv 
hoob. 

□ Kev koom rau hauv ib lub txheej xwm Hais Ob Hom Lus, uas koj tus 
menyuam yuav nyob rau hauv ib hoob uas muaj cov menyuam paub lus Mev 
nrog rau cov uas tsis paub lus Mev, thiab txoj kev cob qhia yuav muab qhia ua 
lus Mev thiab lus Askiv tib si. 

□  Kev koom rau hauv ib lub txheej xwm uas Kev Kawm raug Kho, uas cov kws 
qhia ntawv yuav kho thiab yoog kev kawm kom thiaj li qhia tau cov tswv yim 
uas koj tus menyuam to taub.  

□ Raws txoj kev uas muaj cov kws hais ob yam lus nrog pab kom koj tus 
menyuam to taub txog cov tswv yim uas muab qhia. 

□   Kev koom rau hauv ESOL txoj kev ntxiv kws qhia - cov caij kawm ntawv 
thaum uas ib tus kws qhia ntawv ESOL los mus rau hauv hoob tseem los pab 
qhia lus rau koj tus menyuam. 

Raws li siv hauv lub txheej xwm ESOL, yuav npaj ib lub Tswv Yim Kawm Ntawv rau 
txhua tus menyuam uas yog npaj raws li saib nws daim ntawv xeem kev txawj lus seb 
nws paub yam twg, tseem tsis tau txawj yam twg, thiab seb hom kev pab twg thiaj li yuav 
pab tau nws zoo tshaj.  
 
Koj tus menyuam yuav tau xeem daim ntawv Kansas Xeem Kev Txawj Lus Askiv 
(English Language Proficiency Assessment (KELPA)) txhua lub caij nplooj ntoos hlav 
kom xyuas tias nws txoj kev txawj lus Askiv nyob qib twg lawm.  Daim ntawv xeem no 
yuav ntsuas nws txoj kev hais, mloog, nyeem, thiab sau ntawv thiab yuav muab tau ib tus 
qhab nees xam tag nrho txhua yam.  Thaum uas koj tus menyuam xeem tau qhab nees 
"txawj txaus" rau txhua phab uas hais no thiab tus qhab nees xam tag nrho txhua yam 
siab txaus hauv ob lub xyoo sib law liag, ces nws mam li tau tawm hauv lub txheej xwm 
no. Tom qab uas nws tawm lub txheej xwm lawm, tseem yuav soj qab ob xyoos ntxiv seb 
nws txoj kev kawm rau hauv cov hoob qhia tswv yim puas zoo txaus los yog txaus tau 
txais kev pab ntxiv. 
 
Yog hais tias koj tus menyuam muaj lwm yam kev toob kas rau txoj kev kawm uas tsim 
nyog yuav tsum tau kev pab Cob Qhia Tshwj Xeeb (Special Education), ces lub txheej 
xwm ESOL mam nrog pawg neeg xyuas kev Cob Qhia Tshwj Xeeb tham. Ib tug neeg 
sawv cev hauv ESOL mam li mus koom rau cov rooj sib tham nrog pab neeg xyuas kev 
Cob Qhia Txhwj Xeeb. 
 
Raws li koj yog leej niam txiv, koj muaj cai txwv tsis pub muab koj tus menyuam tso rau 
hauv lub txheej xwm kawm ESOL thiab koj muaj cai rho koj tus menyuam tawm hauv 
lub txheej xwm ESOL txawm yog lub caij twg los tau hauv lub xyoo kawm ntawv.  Yog 
hais tias koj tsis xav kom koj tus menyuam tau ESOL cov kev pab, ces thov hais qhia rau 
lub tsev kawm ntawv. Raws li tsab cai No Child Left Behind Act, daim ntawv xeem 
KELPA yuav muab coj los xeem txhua xyoo.  
 
Thov hu rau                                                                 ntawm                                    yog 
hais tias koj xav teem ib lub caij tuaj sib tham hais txog koj tus menyuam cov hoob nws 
raug tso rau kawm, nws cov qhab nees xeem tau, lossis txoj kev koom rau hauv txheej 
xwm ESOL.  
 
Sau npe, 

